
TEMA:               PËRMIRËSIMI I TRANSPORTIT PUBLIK ME NDIHMËN E                

                         INSTRUMENTAVE TË TEKNOLOGJISË SË INFORMACIONIT –  

                         IMPLEMENTIMI I PROJEKTIT PILOT
ORGANIZUAR: NGA UNIVERSITETI POLITEKNIK I TIRANËS;
DATA:               28 DHJETOR 2015, 
VENDI:             TERMINALI I RI I AUTOBUZAVE INTERURBAN
Sot, në ambientet e terminalit të ri të autobuzëve interurban këtu në Tiranë, u inagurua faza pilote e projektit KHE-STO që konsiston në pajisjen e mjeteve të transportit të përzgjedhura për implementim, me aparatura të cilat do të shërbejnë si një pikë informacioni për disa shërbime njëherazi. Qendra e kompanisë së transportit do të marrë në kohë reale informacion mbi vendndodhjen e tij dhe të vendosë këtë informacion në stacione dhe në këtë mënyrë të informojë udhëtarët sa kohë do t’i duhet të mbërrijë në stacion. Gjithashtu, këta autobuzë do të ofrojnë shërbimin Wi-Fi të internetit me qëllim që, gjatë udhëtimit njerëzit të përdorin më mirë kohën e tyre për dërgime e-mail, lexim të orarit të mësimit, lajme etj.

Projekti KHE-STO (Know-How Enhancement for Sustainable Transportation Organization), ose i thënë në shqip “Përmirësimi i Njohurive për një Organizim të Qëndrueshëm te Transportit” është një projekt, i cili po implementohet nga Universiteti Politeknik i Tiranës në bashkëpunim me Universitetin e Aquila-s Itali, Rajoni Abbruzzo dhe 2 organizatat mjedisore shqiptare: “Qendra për Zhvillimin e Qëndrueshëm Mjedisor” dhe “Qendra Kombëtare e Lëvizjes Mjedisore”. Ky është një projekt lidhur ngushtë me zhvillimin teknologjik dhe inovacionin.

Në këtë projekt IPA Adriatic ka përfshirë zona ku sistemi i transportit publik nuk ka një nivel të kënaqshëm, zona marxhinale ku transporti nuk është aspak eficent, dhe ku organet qeveritare, pushteti lokal apo shoqatat e transportit duhet të punojnë për ta përmirësuar atë. Qëllimi kryesor është përmirësimi i cilësisë së jetës së qytetarëve dhe kohezioni social.
Përmes këtij projektit dhe projektit pilot që është pjesë ingrale e tij, do të jepen shembuj konkret për të treguar mundësinë e ndryshimit dhe se si mund të modernizojmë shërbimin e transportit. KHE-STO ka punuar pikërisht në këtë drejtim për të zhvilluar modele për drejtuesit dhe pushtetin lokal.

Implementimi filloi në muajin Dhjetor të këtij vitit dhe autobuzat janë gati për ti ofruar udhëtarëve të rrugës Tiranë/Durrës dhe Tiranë/Shkodër mundësinë e një eksperience të re në udhëtim. Studentët dhe punëtorët që ju duhet të lëvizin çdo ditë nga shtëpitë e tyre për të shkuar në universitete apo në punë, do të provojnë një udhëtim në të cilin, me anë të mjeteve të teknologjisë së informacionit do të mund të shfrytëzojnë kohën e udhëtimit për kontrollin e orareve të leksioneve, kontrollin e e-mail apo informacione të tjera që tashmë bota dixhitale na ofron.

Një tjetër benefit i këtij projekti është aftësia e përdorimit të sensorëve mjedisore mbi mjetet e transportit publik dhe bashkëpunimi me institucionet e mjedisit për marrjen në kohë reale të të dhënave mbi ndotjen ambientale.

Projekti KHE-STO: PËRMIRËSIMI I TRANSPORTIT PUBLIK ME INSTRUMENTAT E TEKNOLOGJISË SË INFORMACIONIT

